
MAVZU: HUJAYRANING TASHQI APPARATI.

Asosiy maqsad: Hujayralarning harakat organoidlari to’g’risida tushunchaga ega bo’lish
 Vazifalar: Hujayralarning harakat organoidlarini hujayra hayotidagi ahamiyati
Nazariy tushuncha: Kiprikchalar hujayra sitoplazmasining ingichka silindrsimon o‘sig‘i bo‘lib, diametri 200 nm ga teng. Bu o‘siq asosidan ustki qismigacha plazmatik membrana bilan qoplagan bo‘lib, kiprikcha markazida mikronaychalar tizimi joylashadi. Kiprikchadagi mikronaychalar tizimini aksonema deyiladi.
Kiprikchalar aksonemasi bazal tanacha va sentriola mikronaychalar tizimidan farqli ravishda 9 tripletdan iborat bo‘lmay, balki aksonema devorini hosil qiluvchi 9 juft periferik va 1 juft markaziy mikronaychadan iborat. Umuman kiprikchalar mikronaychalar tizimini (9x2)Q2 deb yozish mumkin. Sentriolada esa bu tizim (9x3)Q0 ga teng. Bazal tanacha va kiprikchalar aksonemasi uzviy bog‘liq bo‘lib, ular bir-biriga davom etuvchi tuzilmani hosil qiladi. Bazal tanachaning A va V mikronaychalari aksonemaning A va V mikronaychalaridir.
Hujayra markazi mitotik apparatni, shu jumladan, dukchani va yulduzchani hosil qilishda rol o‘ynaydi. Hozirgi vaqtda shunisi aniqki, mitozda qutblanish hujayra markazi tomonidan bajariladi. Qutblar hujayra markazlarining bir-biridan qochish natijasida hosil bo‘lib, dukning va xromosomalarning joylashishini belgilaydi.
Sitoplazmaning  fibrillyar tuzilmalari. Sitoplazmaning fibrillyar tuzilmalariga yo‘g‘onligi 10 nm keladigan mikrofibrillar va yo‘g‘onligi 5-6 nm bo‘lgan mikrofilamentlar kiradi.
Mikrofibrillalar yoki tayanch fibrillalar hayvon hujayrasi uchun xos bo‘lib, u asosan epiteliy hujayralarida va ba’zan glial hujayralarda uchraydi. Mikrofibrillalar oqsil tabiatli bo‘lsa kerak. Ular bir necha yuz fibrillalardan tashkil topgan tutamlar hosil qilishi mumkin, mikronaychalar singari tayanch funksiyasini o‘taydi.
Mikrofilametlar sitoplazmaning chetki yuzlarida tutamlar hosil qilgan holda joylashadi. Ularni ambalar psedopodiylarida yoki harakatdagi fibroblastlarning o‘siqlarida ko‘rish mumkin. Oxirgi vaqtlarda mikrofilament tutamlarida mushak to‘qimasining qisqaruvchi elementlaridagi singari aktin, miozin, tropomiozin, aktinin topilgan. Mikrofilamentlar qisqarish vazifasini bajaradi.

4.1-rasm. 1-bakterialar; 2-epiteliy hujayrasi; 3-psevdopodiylar;
4-xivchinli yevglina; 5-infuzoriya-tufelka kiprikchalari

Sodda hayvonlar ichida ko‘p sonli xivchinlilar (evglena) xivchinlari yordamida, ko‘p hujayrali hayvonlarning spermatozoidlari ham xuddi shu holatda harakatlanadi.
Bitta hujayrada xivchinlar soni odatda ko‘p emas, bittadan bir necha o‘ntagacha bo‘lishi mumkin.
Infuzoriya-tufelka yuzasida yuzlab, minglab kiprikchalar bo‘lib, shu kiprikchalar yordamida u suvda harakatlanadi. Umurtqali hayvonlar va odamning nafas olish tanasidagi havo o‘tkazuvchi yo‘llar hujayrasini minglab kiprikchalar qoplab turadi. Bu kiprikchalar bitta yo‘nalishda harakatlanib suyuqlik oqimini hosil qiladi va u bilan organizmdan qattiq zarrachalar, masalan, changlar chiqarib turiladi. Kiprikcha va xivchinlar o‘zlarining nozik tuzilishiga ko‘ra, bir xil ekanligi elektron mikroskop yordamida aniqlanadi. Ular devorning bu tun uzunligi bo‘ylab, guruh holda joylashgan juda mayda naychalardan o‘tadi.
Barcha hayvon va o‘simlik organizmlar kiprikcha va xivchinlarning tuzilishi bir xil bo‘lib, u organik olam kelib chiqishi birligini isbotlovchi vositadir.
Odam ham, ko‘p sonli hayvonlar ham bir xilda, ya’ni muskul qisqarishlari yordamida harakatlanadi. Miofibrillalar, ya’ni diametri taxminan 1 mkm, uzunligi 1 sm gacha va undan ortiq bo‘lgan ingichka iplar muskul tolalarining asosiy qisqaruvchi organoidlaridir. Mikrofibrillalar muskul tolasi uzunligi bo‘ylab joylashadi.
Maxsus harakatlanish organoidlari bo‘lmagan va psevdopodiy yordamida harakatlanadigan bir qancha hayvon hujayralari ham mavjud. Ularga sodda hayvonlardan amyobalar, umurtqali hayvonlarning leykositlari va ichki organlardagi yirik hujayralar kiradi.

4.2-rasm. Kiprikchalarni tuzilishi va elektron mikrofotogrammasi x 50000. 1-plazmatik membrana; 2-markaziy naychalar; 3-dupletlar;4-tripletlar
MAXSUS ORGANOIDLAR
Bu organoidlarga, asosan miofibrillar, neyrofibrillar, tonofibrillar, xivchinlar, kiprikchalar, mikrovorsinkalar kiradi.
Ipsimon oqsil tabiatli tonofibrillar asosan epiteley hujayralarida uchraydi. Diametri 6 mm keladigan nozik tonofilamentlardan iborat tonofibrillar epiteley hujayrasining mustahkamligini belgilaydi.

4.3-rasm. Muskul hujayrasi maxsus organoidi miofibrillalar. Odam va hayvon organizmini harakatga keltiruvchi vosita muskul to ‘qima bo ‘lib, faqat unga xos bo ‘Igan maxsus organoid miofibrillalar dir

 4.3-rasm.Nerv hujayrasi maxsus organoidi neyrofibrillar. 1-hujayra tanasi; a-neyroplazma; b-neyrofibril; 2-yadro; 3-hujayra o ‘simtalari
Nerv hujayrasi sitoplazmasida nozik iplar boiib, ular tashqi muhit ta’siridan ta’sirlanib, impulslarni markazga va javobni efferent organlarga olib keluvchi neyrofibrillalar hisoblanadi.
MIKRONAYCHA LAR
Mikronaychalar uzunligi 2,5 mkm, diametri 20-30 nm ga teng shoxlanmagan ichi bo‘sh naychalar bo‘lib, asosan, oqsillardan tarkib topgan xivchinlar hamda kiprikchalardan iborat. Sitoplazmada joylashgan sentriola hamda bazal tanachalar ham shu mikronaychalardan tashkil topgan. Ular, odatda, tayanch hamda shaklni belgilash vazifasini bajaradi. Aksariyat hayvonlar hujayrasidan olingan mikronaychalarning kimyoviy tuzilishi deyarli bir xil boiib, asosan, o‘ziga xos tubulin oqsildan tarkib topgan.
HUJAYRA KIRITMALARI
Kiritmalar sitoplazmaning doimiy bo‘lmagan qismidir. Bu mahsulotlar modda almashinuvi, sekretsiya va pigment hosil qilish jarayonlari davomida hamda fagositoz natijasida hujayraga moddalar kirishidan tarkib topadi. Kiritmalar mikroskopda har xil zichlikdagi - granulalar yoki suyuq vakuolalar holida ko‘rinadi. Kiritmalarning kimyoviy tarkibi turlicha. Bir necha guruhli kiritmalar farqlanadi.
1.	Trofik kiritmalar (yog‘ tomchilari, oqsil granulalari, glikogen to‘plamlari, vitaminlar va boshqalar).
2.	Sekretor kiritmalar (zimogon granulalar va boshqalar)
3.	Ekskretor kiritmalar (o‘t kislotasi, siydik va boshqalar)
4.	Pigment kiritmalar (gemoglobin, melanin, lipofussin va boshqalar).

4.3-rasm Jigar hujayrasida yog ‘ tomchilari.                4.4- Pigment kiritmasi. 1-pigmentli
1-jigar hujayrasi; a-yog ‘ tomchisi;                                                      hujayra yadrosi; 
b-yadro; 2-eritrotsitli kapillyar
2-pigment donachalari

Zaruriy ashyolar: Rasm daftar, qalam va ruchka
Vosita, jihoz, qurilma: suv o’ti, igna, buyum va qoplag’ich oyna, ustara, plakatlar, vaqtinchalik va doimiy preparatlar
Ishni bajarilishi: 1. Kiprikchalar va mikrotukchalarni bir biridan farqlan. 2. Doimiy preparatlarda va vaqtinchalik preparatlarda mikroskopda kuzating. 3.Biror bir suv o’tlaridan vaqtinchalik preparat tayyorlang 4. Kuzatganlaringizni rasm daftarga tushiring. 4. Hulosalaringizni qayd qiling.

Nazariy va amaliy tushunchalarni egallash uchun savollar:
1. Hujayraning membranasiz organoidlariga nima kiradi?
2. Mikrofilamentlar, mikrofibrillar, mikronaychalarga umumiy tavsif bering.
3. Bazal tanachalar kiprikcha va xivchinlarning tuzilishi va hosil bo’lishi haqida gapiring

